
HYRJE
Me emrin e Allahut, té Gjithéméshirshmit, Méshiréplotit.

Lavdi Allahut, Zotit té krijesave. Salavatet dhe selamet
gofshin mbi Pejgamberin toné Muhamed, familjen dhe gjithé shokét
e tij. Mé pas:

Vérteté céshtja e Imanit (besimit) éshté madhéshtore, sepse
éshté baza mbi té cilin géndron lumturia né kété boté dhe né
tjetrén. Imani éshté prej gradave mé té réndésishme té fesé. Kur
Xhibrili alejhis-selam shkoi tek Pejgamberi, sal-1Allahu alejhi ue sel-
lem, né prezencé té shokéve té tij, e pyeti rreth Islamit, Imanit dhe
Ihsanit, dhe i tha: “O Muhamed, mé trego pér Islamin.” Ai tha:
“Islami éshté té déshmosh se nuk ka té adhuruar me té drejté
pérvec Allahut dhe se Muhamedi éshté i Dérguari i Tij, té
falésh namazin, té japésh zekatin, té agjérosh Ramazanin dhe
té vizitosh Qaben nése ke mundési.”! Pra, Islamin e ka shpjeguar
me veprimin e pesé shtyllave: Shehadeti, falja e namazit, dhénia e
zekatit, agjérimi i Ramazanit dhe vizita e Qabes.

Xhibrili tha: “Ke théné té vértetén! Mé trego pér Imanin.” Ai
tha: “Imani éshté té besosh Allahun, melekét e Tij, Pejgamberét
e Tij, Librat e Tij, Ditén e Gjykimit, dhe Kaderin; qofté i miré
apo i keq.”2 Pra, Imanin e ka shpjeguar me besimin né kéto gjashté
shtylla: besimi né Allahun, melekét e Tij, Librat e Tij, Pejgamberét e
Tij, Ditén e Gjykimit, dhe né Kader; qofté i miré apo i keq.

1 Buhariu, tefsirul Kuran (4499); Muslimi, el Iman (10), Nesaiu, el Imanu
ue sheraiuhu (4991); Ibén Maxheh, el mukaddimeh (64), Ahmedi (2/426).
2 Buhariu, el Iman (50); Muslimi, el Iman (10); Nesaiu, el Imanu ue
sheraiuhu (4991); Ibén Maxheh, el mukaddimeh (64); Ahmedi (2/426).



Tha: “Mé trego pér lhsanin.” Ai tha: “Ihsani éshté té
adhurosh Allahun sikur je duke e paré, edhe pse ti nuk e sheh
Até, Ai té sheh ty.”3 Pra, ka sqaruar se lhsani ka njé shtyllé té
vetme, qé éshté: té adhurosh Allahun sikur je duke e paré, edhe pse
ti nuk e sheh Até, Ai té sheh ty.

Kéto jané tre gradat e fesé: Islami, pastaj Imani dhe pastaj
Thsani. Secila gradé ka shtyllat e veta.

Shtylla e digkaje: d.m.th. mbi té cilén ngrihet. Shtylla e
shtépisé éshté ajo mbi té cilén ngrihet. Imani ngrihet mbi kéto
gjashté shtylla dhe nése njéra shtyllé bie, atéheré njeriu nuk e
beson Allahun, sepse ka humbur njérén prej shtyllave té Imanit.

Imani ngrihet mbi shtyllat e tij, sikurse edhe ndértesa
ngrihet mbi shtyllat e saja. Kéto gjashté shtylla jané té pérmendura
né Kuran; heré pérmenden sé bashku dhe heré pjesérisht. Allahu i
Lartésuar thoté:

“Mirépo bamirésia éshté kush e beson Allahun, Ditén e
Gjykimit, melekét, librat dhe pejgamberét.”+ Allahu xhel-le ue
ala’ ka pérmendur né kété ajet fisnik pesé prej shtyllave té Imanit.
Allahu i Lartésuar thoté:

3 Buhariu, tefsirul Kuran (4499); Muslimi, el Iman (10); Nesaiu, el Imanu
ue sheraiuhu (4991); Ibén Maxheh, el mukaddimeh (64); Ahmedi (2/426).
4 El Bekare: 177.

“I Dérguari beson né até (Kuranin) qé i éshté shpallur
nga Zoti i tij e po ashtu dhe besimtarét: té gjithé besojné né
Allahun, melekét e Tij, librat e Tij dhe té dérguarit e Tij.”5 Ka
pérmendur katér shtylla, ndérsa té tjera heré pérmend dy prej tyre:
besimin né Allahun dhe Ditén e Fundit. Allahu i Lartésuar thoté:

“Ata qé besojné (né Kuran), cifutét, té krishterét dhe
sabi’inété - kushdo prej tyre qé beson Allahun dhe Ditén e
Fundit.”7 Né kété ajet ka pérmendur dy shtylla: besimin né Allahun
dhe Ditén e Fundit. Sa i pérket besimit né kader, Allahu i Lartésuar
e ka pérmendur né thénien e Tij:

“Vérteté Ne cdo gjé e kemi Kkrijuar me kader (masé té
paracaktuar).”8 Dhe e ka pérmendur né thénien e Tij:

Rk 5358 ¢ 3 48 5lag

“Ka krijuar ¢do gjé dhe e ka rregulluar si duhet.”®

5 El Bekare: 285.

6 Njé sekt i krishteré. (shp)
7 El Bekare: 62.

8 El Kamer: 49.



DOMETHENIA E BESIMIT NE MELEKE

Tema né té cilén jemi éshté: besimi né meleké, e cila éshté
shtyllé prej shtyllave té besimit, kuptimi i sé cilés éshté: besimi né
egzistencén e tyre dhe né punét gé ata i béjné né kété Gjithési.

Melekét jané krijesa prej krijesave té Allahut gé i ka krijuar
pér adhurimin e Tij, dhe pér zbatimin e urdhérave té Tij né Gjithési.
Allahu i dérgon melekét qé té zbatojné urdhérin e Tij. Ata jané
krijesa prej botés sé fshehté té cilét nuk i shikojmé, mirépo i
besojmé me besim té preré qé nuk pranon dyshim, sepse Allahu
subhanehu ue teala ka lajméruar pér ta, sikurse ka lajméruar pér ta
Pejgamberi sal-lAllahu alejhi ue sel-lem, né ményré té preré qé na
bén t'i besojmé.

9 El Furkan: 2.



NGA CFARE JANE KRIJUAR MELEKET?

Melekét jané krijuar nga nuri (drita), sikurse ka ardhur né
hadith, se Allahu subhanehu ue teala i ka krijuar melekét nga nuri,
shejtanét nga zjarri dhe njerézit nga balta.



CILESITE E MELEKEVE

R/

+ E para: ata jané ushtria mé madhéshtore e Allahut nga bota
e fshehté; numrin, formén dhe fizionominé e tyre e di vetém Allahu
i Lartésuar.

Prej cilésive té tyre: e para: ata jané ushtria mé
madhéshtore e Allahut. Allahu i Lartésuar thoté:

“Té Allahut jané ushtrité e qiejve dhe té Tokés.”10
Ndérsa kur ka pérmendur rojtarét e Zjarrit, ka théné:

“Atij 1 rriné roje néntémbédhjeté (meleké).”11 Allahu i
Lartésuar gjithashtu ka théné:
138 ol 3 ) 220 dlas U a0 clsef s G
“Ne kemi béré rojtaré té Zjarrit vetém meleké dhe
numrin e tyre e kemi béré sprové pér mosbesimtarét.”12

Rojtarét e Zjarrit, d.m.th. se pér Xhehenemin jané
néntémbédhjeté meleké, té cilét e ruajné, kujdesen, ndezin zjarrin
dhe kryejné punét e tij.

10 E] Fet'h: 4.
11 El Muddethir: 30.
12 El Muddethir: 31.



Disa mosbesimtaré, kur dégjuan pér numrin e rojtaréve té
Zjarrit, ata sikur e néngmuan kété numér dhe njéri tha: uné mjaftoj
pér ju kundér tyre, d.m.th. qé nése ai hyn né Zjarr, do té ndeshet me
ta, do t'i mundé dhe do té dalé nga Zjarri. Ai po tallej dhe lodronte,
mirépo Allahu i Lartésuar iu kundérpérgjigj me thénien:

“Ne kemi béré rojtaré té Zjarrit vetém meleké.”13 Pra,
nuk jané prej njerézve.

Nése ky pretendon pér veten e vet se éshté i forté, dhe se
mund t'i béjé ballé njé numér prej njerézve, atéheré ai nuk mund té
pérballojé asnjé prej melekéve. Allahu i Lartésuar ka théné:

“Ne kemi béré rojtaré té Zjarrit vetém meleké”, 14 d.m.th.
nuk i ka béré prej njerézve apo xhindéve, “dhe numrin e tyre e
kemi béré sprové pér mosbesimtarét, me qéllim qé té binden
ata qé u éshté dhéné Libri e t'u shtohet besimi atyre qé
besojné; qé té mos dyshojné ata qé u éshté dhéné Libri dhe
besimtarét e vérteté, dhe qé té thoné ata qé kané sémundjen e
dyshimit né zemér”15 d.m.th. mosbesimtarét: “C’ka dashur té

13 El Muddethir: 31.
14 El Muddethir: 31.
15 El Muddethir: 31.



thoté Allahu me kété shembull?”16 Ata génjejné dhe kété numér
melekésh e shohin si té vogél. Si mundet ky Zjarr i madh, né té cilin
jané gjithé kéto krijesa, mos té keté mé shumé se néntémbédhjeté
meleké.

Allahu i Lartésuar thoté:
155 el 85 ) 20 iz g

“Dhe numrin e tyre e kemi béré sprové pér
mosbesimtarét.”17 Vetém Allahu e di madhéshtiné e melekéve,
vetém Allahu e di sa ka prej ushtrive té qiejve dhe Tokés, nuk e diné
mosbesimtarét dhe as ndokush tjetér.

R/

+ E dyta: fizionomia e tyre éshté madhéshtore.

Allahu i Lartésuar e ka pérmendur kété gjé né thénien e Tij:

“Lavdi Allahut, Krijuesit té giejve dhe Tokés, i Cili i ka
béré melekét té dérguar me nga dy, tre dhe katér krahé.”18
D.m.th. ka prej tyre qé kané dy krahé, ka me tre, me katér, dhe ka
prej tyre me mé shumeé. Pejgamberi sal-lAllahu alejhi ue sel-lem e
ka paré Xhibrilin me gjashtéqind krahé, ku secili krah kishte zéné

16 El Muddethir: 31.
17 El Muddethir: 31.
18 Fatir: 1.



horizontin. Ky éshté njé prej melekéve, dhe Allahu e ka cilésuar se
éshté shumé i forté. Allahu i Lartésuar ka théné::

“Até ia ka mésuar atij njé (melek) shumé i fuqishém.”19
D.m.th. Xhibrili alejhis-selam. Allahu i Lartésuar ka théné::

GG 5 o5

“I bukur dhe i fuqishém, gé iu paraqit qarté.”z0

@

« E treta: melekét kané fuqi shumé té madhe me lejen e
Allahut.

Prej argumenteve té fuqisé sé tyre, éshté se po ta
urdhéronte Allahu ndonjérin prej tyre té ulérinte né kété boté, té
gjitha krijesat do té vdisnin. Késhtu ka ndodhur me popullin e
Themudit, té cilét i mbyti ulérima. Xhibrili i ulériti njé heré té
vetme:

“Ne dérguam mbi ta njé ulurimé té vetme e ata u béné
si sana e copétuar (shkelur).”21 Zemrat i lané, vdekén dhe u béné
si sana e copétuar (shkelur).

19 En-Nexhm: 5.
20 En-Nexhm: 6.



Arabét e kishin zakon qé kur hynin né shtépi, t€ mblidhni
drunj, t'i jepnin baré deleve dhe bagétive. Ky baré thahej dhe béhej
sané, dhe populli i Themudit me gjithé fuginé dhe pushtetin qé
kishin, u béné si sana e copétuar né plemeé si rrjedhojé e njé ulérime
té Xhibrilit.

Allahu e ka urdhéruar Xhibrilin qé té ngrejé popullin e Lutit,
gé jané shtaté qytete me njeréz, me ndértesa, orendi dhe kafshé. Ai
i mbajti mbi njérin krah té tij, i ngriti saqé melekét e dégjuan té
lehurén e genéve dhe kéndimin e gjelave té tyre, mé pas i ktheu
pérmbys. Allahu e shembi tokén bashké me ta.

Ky éshté njé shembull i fuqisé sé melekéve, alejhimus-
selam.

[srafili alejhis-selam éshté i ngarkuari pér t'i fryré surit, dhe
suri éshté: briri i cili i mbledh gjithé shpirtrat e njerézve, nga i pari
deri tek i fundit. Israfili do t'i bie njé heré té vetme surit, dhe
shpirtrat dalin nga ky sur dhe shkojné tek trupat e tyre. Kjo éshté
fryerja e ringjalljes, dhe para saj éshté fryerja e vdekjes, nga ku
vdesé ¢dokush qé éshté né giej dhe né Toké, pérveg atyre qé
déshiron Allahu. Allahu az-ze ue xhel-le thoté:

“Kur do t'i fryhet Surit, do té vdesin té gjithé ata qé
gjenden né qiej dhe né Toké, pérvec atyre qé do Allahu.”22

21 E] Kamer: 31.
22 Ez-Zumer: 68.



Mé pas i fryhet edhe njé heré, e kjo éshté fryerja e
ringjalljes:

Syl 35 25 156
“Dhe ata pérnjéheré do té ngjallen e do té presin.”23

Ky éshté njé prej melekéve té Gjithéméshirshmit, e kjo
éshté njé prej punéve té tij qé e urdhéron Allahu. Pra, melekét jané
krijesa madhéshtore prej krijesave té Allahut, té cilét i ka krijuar qé
ta adhurojné dhe zbatojné urdhérat e Tij. Allahu i Lartésuar ka
théné::

“Jo, ata (melekét) jané adhurues té nderuar (té Allahut).
Ata nuk flasin para (Fjalés sé) Tij dhe veprojné me Urdhrin e
Tij. Ai e di se ¢’ka para tyre (¢’kané vepruar) dhe ¢’ka pas tyre
(¢faré do té veprojné), ndérsa ata ndérmjetsojné vetém pér até
me té cilin Ai éshté i kénaqur, e prej frikés sé Tij qéndrojné me
nderim dhe friké (se mos i ndéshkon).”24 Ky éshté pérshkrim i
melekéve.

23 Ez-Zumer: 68.
24 El Enbija’: 26-28.



PUNET ME TE CILAT JANE NGARKUAR MELEKET

Melekét kané puné, ku secili prej tyre éshté i ngarkuar me
njé té tillé qé nuk e 1€ pa béré, pérkundrazi ai e bén até, e zbaton
urdhérin e Allahut dhe nuk e kundérshton. Allahu i Lartésuar thoté:

“Até (Zjarrin) e mbikéqyrin meleké té fuqishém e té
ashpér, té cilét kurré nuk i kundérshtojné urdhérat e Allahut,
por i zbatojné menjéheré ato.”25

Prej punéve té tyre:
++ Sé pari: ata qé kujdesen pér Xhehenemin.

Jané ata té cilét quhen “Rojtaré té Xhehenemit”, d.m.th. jané té
ngarkuar me Zjarrin dhe ndéshkimin e banoréve té tij.

+ Sé dyti: ka prej melekéve gé jané té ngarkuar me bartjen e
Arshit té Allahut subhanehu ue teala. Allahu i Lartésuar thoté:

“Ata (melekét) qé e mbajné Arshin dhe ata qé jané rreth
tij, e madhérojné Zotin e tyre me falénderim dhe i besojné Atij.
Ata kérkojné falje pér besimtarét, duke théné: “O Zoti yné, Ti

25 Et-Tahrim: 6.



pérfshin ¢do gjé me méshirén dhe dituriné Ténde, prandaj fali
ata qé jané penduar.”26 Allahu i Lartésuar thoté:

“Kurse teté prej tyre (melekéve) do té mbajné Arshin e
Zotit ténd.”27

Numri i bartésve té Arshit:

Bartésit e Arshit jané katér, mé pas né Ditén e Kiametit
numri i tyre shtohet dhe béhet teté. Arshi éshté krijesa mé e madhe
dhe mé madhéshtore e Allahut, té cilin e mbajné teté meleké Ditén
e Kiametit, gjé e cila tregon pér fuginé e melekut, sepse ata mbajné
kété Arsh madhéshtor gé éshté krijesa mé e madhe dhe mé
madhéshtore. E gjithé kjo tregon pér fuginé dhe fizionominé e tyre
té madhe.

R/

« Sé treti: ka prej tyre gé jané té ngarkuar me Shpalljen,
sikurse thoté Allahu i Lartésuar:

“Ai dérgon melekét (Xhibrilin) me shpirt (Shpallje) kujt
té dojé prej robérve té Tij (duke u théné): “Paralajméroni se
s’ka té adhuruar me té drejté pérvec Meje, prandaj té mé kini
friké Mua.”28

26 Gafir: 7.
27 El Hakkah: 17.
28 En-Nahl: 2.



“Shpirt” ka kuptimin Shpallje. Thuhet “shpirt” sepse i
gjalléron zemrat ashtu sikur shiu gjalléron tokén, dhe ashtu si
shpirti i krijuar i gjalléron trupat e krijesave.

“Shpirt” ka kuptimin “Kuran”, Allahu i Lartésuar i thoté
Pejgamberit té Tij:

“Dhe késhtu, Ne té kemi dérguar ty shpirt (Kuran) me
urdhérin dhe vullnetin Toné.”2% “Shpirt” do té thoté “Kuran”,
sepse Kurani i gjalléron zemrat e besimtaréve. Ashtu si¢ gjallérohet
toka me shi, ashtu edhe zemrat e besimtaréve gjallérohen me
Kuran.

“Shpirt” vjen edhe me kuptimin se éshté Xhibrili alejhis-
selam, i cili éshté meleku mé i madh, mé i miri dhe i nderuari. Ai ka
zbritur me Kuranin nga Allahu pér tek Muhamedi sal-lAllahu alejhi
ue sel-lem, Allahu i Lartésuar ka théné::

“Até e zbriti Shpirti i besueshém (Xhibrili), né zemrén
ténde (o Muhamed) qé té jesh nga ata qé paralajmérojné. E
zbriti né gjuhén e qarté arabe.”30 Pra, Xhibrili ia ka zbritur
Pejgamberit sal-l1Allahu alejhi ue sel-lem Kuranin, ndérsa ai ia ka
pércjellé umetit té vet. Né njé ajet tjetér thuhet:

29 Esh-Shura: 52.
30 Esh-Shuara’: 193-195.

“Thuaj: “Até (Kuranin) e ka zbritur Ruhul Kudus nga
Zoti yt.”31 D.m.th. e ka zbritur Xhibrili dhe ai éshté Ruhul Kudus.

Cilésité e Xhibrilit alejhis-selam

Allahu i Lartésuar e ka cilésuar Xhbrilin me cilési
madhéshtore: Ai ka théné:

“Betohem pér ata (planete) qé térhigen, qé lindin e
peréndojné, pér natén kur bie terri e pér agimin kur nis té
zbardhé, se ky (Kuran) éshté Fjalé e (kumtuar prej) njé té
Dérguari fisnik (prej Xhibrilit), qé zotéron fuqi dhe pozité té
larté te Zoti i Arshit, e qé éshté i dégjuar atje dhe besnik.”32

Cilésia e paré: fuqgia, Allahu i Lartésuar ka théné:

“Qé zotéron fuqi dhe pozité té larté te Zoti i Arshit.”33
Allahu éshté Zoti i Arshit, ndérsa “qé zotéron fuqi”34, éshté cilési e
Xhibrilit alejhis-selam.

31 En-Nahl: 102.
32 Et-Tekuir: 15-21.
33 Et-Tekuir: 20.



Cilésia e dyté: ka pozité: “dhe pozité té larté”,35 d.m.th. gé
ka pozité tek Allahu gqé askush veg tij nuk mund ta arrijé.

Cilésia e treté: bindja: “e qé éshté i dégjuar atje”,3¢ té
gjithé melekét i binden me urdhér prej Allahut té Lartésuar.

Cilésia e katért: besnikéria: “dhe besnik”,37 d.m.th. éshté
besnik né Shpallje, qé nuk shton né fjalé dhe as mangéson, mirépo e
pércjell ashtu si¢ ia ka shpallur Allahu.

Shikimi i Xhibrilit alejhis-selam nga ana e Pejgamberit,
sal-1Allahu alejhi ue sel-lem.

Allahu i Lartésuar ka théné:
cd S0 41 35 (22) o4tss Ko g

“Shoku juaj (Muhamedi) nuk éshté i marré”38 sikurse
kané théné mosbesimtarét. “Ai e ka paré até (Xhibrilin) né
horizontin e qarté.” 39

Muhamedi sal-1Allahu alejhi ue sel-lem, e ka paré Xhibrilin
né horizont dy heré:

Hera e paré: ka géné né fushén e Mekés. Ai ka ngritur
kokén dhe ka paré Xhibrilin né qgiell me gjashtéqind krahé, ¢do krah
e zinte horizontin.

34 Et-Tekuir: 20.
35 Et-Tekuir: 20.
36 Et-Tekuir: 21.
37 Et-Tekuir: 21.
38 Et-Tekuir: 22.
39 Et-Tekuir: 23.

“Ndérkohé gé ai e ka paré até edhe njé heré tjetér, te
Sidretul Muntehe.”40 Natén e Israsé dhe Miraxhit, Pejgamberi sal-
1Allahu alejhi ue sel-lem, e ka paré Xhibrilin né fizionominé e tij qé
e ka krijuar Allahu né qie;j.

Kéto jané prej cilésive té Xhibrilit alejhis-selam. Po ashtu
Allahu i Lartésuar thoté:

“Vérteté ky (Kuran) éshté vértet fjalé e (pércjellé prej)
njé té Dérguari té nderuar (Xhibrilit).” D.m.th. Kurani Fjala e
Allahut té Lartésuar, mirépo né kété ajet éshté pérkatésuar (si
pércjellje) e Xhibrilit sepse ai ia ka pércjellé Muhamedit sal-l1Allahu
alejhi ue sel-lem, ai ia ka théné Pejgamberit sal-1Allahu alejhi ue sel-
lem, duke e pércjellé nga Allahu. Kurani éshté Fjala e Allahut, dhe
fjala i pérkatésohet atij qé e ka théné fillimisht, dhe nuk i
pérkatésohet atij qé e pécjell, mirépo né kété rast i éshté
pérkatésuar Xhibrilit nga aspekti i pércjelljes.

+ Sé Kkatérti: ka prej melekéve gé jané té ngarkuar me puné
té tjera.

1. Mikaili éshté i ngakuar me shiun gé zbret nga qielli. Ai e
sjell dhe e zbret aty ku e ka urdhéruar Allahu sunbhanehu ue teala.

40 En-Nexhm: 13-14.



2. Israfili éshté i ngakuar t'i fryjé surit kur té déshirojé Allahu
ringjalljen e krijesave nga varret e tyre. Trupat do té dalin nga
varret, do té plotésohen dhe do té mbesé vetém shpirti, né até
moment [srafili i fryn surit me urdhér prej Allahut, dhe shpirtrat do
té shkojné népér trupa, té cilat do té mbijné dhe dalin nga kéto
varre, e mé pas do té shkojné ku t'i urdhérojé Allahu. Allahu i
Lartésuar thoté:

“Ditén, né té cilén do té dalin nga varrezat duke
vrapuar, sikur té ishin duke nxituar drejt njé podi.”41 Po ashtu,
Allahu i Lartésuar ka théné:

jﬂ.’&&fﬂ Al Gaxbags 4 (7) 55 |’/ V.é\fu\.,\;-')“ ) d?j.?- (:.ijuaﬁ Gis

s LT

P AR 33l

“Do té dalin nga varret, sikur té ishin karkaleca té
shpérndaré, duke shpejtuar drejt Lajmétarit. Atéheré,
mosbesimtarét do té thoné: “Kjo éshté dité e véshtiré!”+2

Kéta tre meleké jané té ngarkuar me puné té jetés: Xhibrili
éshté i ngarkuar me Shpalljen qé éshté jeté pér zemrat, Mikaili
éshté i ngakuar me shiun qé éshté jeté pér tokén pas vdekjes sé saj,
kurse Israfili éshté i ngarkuar me fryerjen né sur qé éshté jeté pér
trupat. Pér kété, Pejgamberi sal-lAllahu alejhi ue sel-lem, kur
ngrihej natén, pasi bénte tekbirin fillestar pér namaz, thoshte né

41 E] Mearixh: 43.
42 E] Kamer: 7-8.



hapje: “O Allah! O Zoti i Xhibrit, Mikailit dhe Israfilit! O Krijuesi
i qiejve dhe Tokés...”43 deri né fund té lutjes.

Kéta jané melekét mé té médhenj, pér shkak té punéve té
tyre té médha.

@

« Sé pesti: ka meleké té ngarkuar me fetusin né barkun e
gruas.

Sikure transmetohet né hadithin e Abdullah ibén Mes'udit
se ka théné: Pejgamberi sal-lAllahu alejhi ue sel-lem na ka treguar
dhe ai éshté besniku qé i besohet fjala: “Vérteté ndonjéri prej
jush formohet né barkun e nénés sé tij si ujé (nutfeh) pér dyzet
dité, mé pas formohet si copé mishi i varur (alekah) pér dyzet
té tjera, mé pas formohet si mish i pértypur (mudgah) pér
dyzet té tjera, mé pas i dérgohet meleku i cili i fryn shpirtin
dhe urdhérohet me katér gjéra: t'i shkruajé rriskun, vdekjen,
veprat e tij, dhe i lumtur apo i trishtuar.” 44

Allahu e dérgon kété melek pér kété detyré madhéshtore.

« Sé gjashti: ka meleké té ngarkuar me marrjen e shpirtrave.

Kur afati i jetés pérfundon, vjen meleku i vdekjes. Allahu i
Lartésuar ka théné:

43 Muslimi, salatul musafirin ue kasruha (770); Tirmidhiu, ed-da’uaat
(3420); Nesaiu, kijamul-lejli ue tetauau en-nehar (1625); Ibén Maxheh,
ikametus-salah ues-sunnetu fijha (1357); Ahmedi (6/156).

44 Buhariu, bed’ul khalk (3036); Muslimi, el kader (2643); Tirmidhiu, el
kader (2137); Ebu Daudi, es-Sunneh (4708); Ibén Maxheh, el
mukaddimeh (76); Ahmedi (1/430).

“Thuaju: “Shpirtin do t'jua marré meleku i vdekjes.”45
Meleku i vdekjes ka ndihmétarét e tij. Allahu i Lartésuar ka théné:

“Kur ndonjérit nga ju i vjen vdekja, ia marrin shpirtin
(melekét), duke mos béré kurrfaré léshimi. Pastaj té gjithé do
té kthehen tek Allahu, Zoti tyre i vérteté.”46 Vdekja i éshté
pérkatésuar melekéve, melekut té vdekjes dhe Allahut. Allahu i
Lartésuar ka théné:

“Allahu ua merr shpirtrat atyre qé u ka ardhur casti i

vdekjes.”47 Vdekja i éshté pérkatésuar Allahut sepse Ai subhanehu

ue teala ka urdhéruar pér té. Vdekja i éshté pérkatésuar melekéve

sepse ata e ndérmarrin até puné, duke e mbledhé shpirtin dhe duke

e drejtuar nga trupi i njeriut pér né fyt. Po ashtu, vdekja i éshté
pérkatésuar melekut té vdekjes:

45 Es-Sexhdeh: 11.
46 E] En'am: 61-62.
47 Ez-Zumer: 42.



“Thuaju: “Shpirtin do t'jua marré meleku i vdekjes”,48
sepse ai éshté i ngarkuar gé ta marré shpirtin, kur ai mblidhet né
fazén e fundit.

@

+ Sé shtati: ka meleké qé jané té ngarkuar me shénimin dhe
ruajtjen e veprave té njeriut.

Sikurse thuhet né hadith: “Ndérrohen pér ju meleké
natén dhe meleké ditén.”49 Allahu i Lartésuar ka théné:

“Vérteté mbi ju ka rojtaré (meleké gé ju vézhgojné),
shénues té nderuar, qé diné gjithcka qé béni.”50

Cdo njeri ka dy meleké bashké me té:

Secili prej nesh ka dy meleké bashké me té gé jané té
ngakuar pér té. Njéri melek éshté né té djathté dhe shkruan veprat
e mira, dhe njé tjetér éshté né té majté dhe shkruan veprat e kéqija.
Allahu i Lartésuar ka théné:

48 Es-Sexhdeh: 11.

49 Buhariu, mauakit es-salah (530), Muslimi, el mesaxhid ue mauadius-
salah (632), Nesaiu, es-salah (485), Ahmedi (2/486), Maliku, en-nidau lis-
salah (413).

50 El Infitar: 10-12.



“Dy meleké i rriné atij, njéri nga e djathta dhe njéri nga
e majta, dhe pér c¢do fjalé qé ai thoté, ka prané vetes njé
mbikéqyrés té gatshém (pér ta shénuar até).”s1 Kéta rojtaré e
shogérojné njeriun né udhétim, né ndenjje, né té gjitha gjéndjet e
tij, né namaz dhe né sexhde té tij. Ata e shoqérojné dhe nuk i
ndahen, pérvecse né raste té vecanta: sikur kryerja e nevojés,
mirépo ata i shkruajné fjalét dhe veprat e tij.

Melekét shkruajné nijetet dhe géllimet:

Ka argumente se melekét shkruajné nijetet dhe géllimet qé
njeriu ka né zemér dhe cfaré ka nijet té béjé. Andaj, njeriu
shpérblehet pér nijetin e miré, sepse éshté vepér e zemrés, dhe
ndéshkohet pér nijetin e keq, sepse éshté vepér e zemrés.

Kéta meleké jané té ngarkuar me njeriun gqé nga koha kur
arrin moshén e pjekurisé dhe derisa té ndérrojé jeté. Ata shkruajné
veprat qé njeriu i ka béré gjaté jetés, qofshin nijete, vepra, fjalé et;j.

Pozita e namazit té sabahut dhe té igindisé né mesin e
namazeve té tjera:

Pejgamberi sal-lIAllahu alejhi ue sel-lem, ka théné:
“Ndérrohen pér ju meleké natén dhe meleké ditén, té cilét
bashkohen né namazin e iqindisé dhe té sabahut.”52 Pér kété
arsye, kéto dy namaze jané namazet me té mira. Allahu i Lartésuar
ka théné:

51 Kaf: 17-18.

52 Buhariu, mauakit es-salah (530); Muslimi, el mesaxhid ue mauadius-
salah (632); Nesaiu, es-salah (485); Ahmedi (2/486); Maliku, en-nidau lis-
salah (413).

“Dhe lexo Kuran né sabah”,53 d.m.th. né namazin e
sabahut, “vérteté, leximi né sabah éshté i déshmuar.”54 Jané
prezenté melekét e natés dhe té dités. Ata bashkohen né namazin e
sabahut bashké me muslimanét dhe dégjojné Kuranin qé lexohet né
namaz. Ata bashkohen né namazin e igindisé dhe Allahu i pyet -
kurse Ai éshté mé i Dituri - se si i laté robérit e Mi? Thoné: “I
gjetém duke u falé, i lamé duke u falé”, d.m.th. ata zbritén ndérsa ne
po falnim namazin e iqindisé, e prezantuan namazin bashké me ne,
u ngjitén dhe ne po falnim sabahun.

Pér kété, namazi i igindisé éshté namazi i mesém, pér té
cilin Allahu ka nxitur pér té dhe ka thénéné:

“Falini rregullisht namazet, e sidomos até té mesmin.”55
D.m.th. namazin e iqindisé, sepse até e prezantojné melekét e natés
dhe té dités (té ngarkuarit pér shénimin e veprave té njeriut).

Thirrje pér gjynahqgarét:

Ku jané ata té cilét nuk prezantojné namazin e sabahut,
flejné né krevatet e tyre dhe nuk prezantojné né kété tubim bashké
me melekét e té Gjithéméshirshmit né ¢do naté?! Ku melekét e té

53 ElIsra’: 78.
54 ElIsra’: 78.
55 E] Bekare: 238.



Gjithémeéshirshmit lajmérojné pér ta tek el Meleul Eala5é: “1 gjetém
duke u falé, i lamé duke u falé.”

Cfaré pérfitoi ai qé nuk prezantoi namazin e sabahut dhe i
dha pérparési gjumit? Cfaré pérfitoi ai qé pértoi né namazin e
igindisé dhe i dha pérparési gjumit apo punéve té tjera?

Né hadith éshté transmetuar: “Kujt i ikén namazi i
iqindisé, éshté sikur t'i jené hequr familja dhe pasuria e tij.”57
Kurse né njé hadith tjetér: “Atéheré i jané shkatérruar punét e
tij.”58 D.m.th. atij q€ i del nga koha e saj. Nése i ka dalé namazi nga
koha, atéheré i ka ikur namazi.

@

« Sé teti: ka meleké gé jané té ngarkuar me mbrojtjen e
njeriut nga rreziget.

Njeriu ecén népér rreziqe, mirépo Allahu ka ngarkuar
melekét e Tij qé ta mbrojné nga rreziget qé i ka caktuar né kété
jeté. Kjo toké mbi té cilén njeriu jeton, ka rreziqge, ka kafshé
grabitqare, ka gjarpérinj, akrepé, ka njeréz zullumqaré, kércénues
dhe té padrejté, mirépo Allahu i ka béré kéta meleké pércjellés dhe
mbrojtés. Allahu i Lartésuar ka théné:

56 Krijesat gé jané lart tek Allahu. (shp)

57 Buhariu, kitabul menakib (3407); Muslimi, kitabul mesaxhid ue
mauadius-salah (636); Tirmidhiu, kitabu es-salah (175); Nesaiu, kitabu
es-salah (479); Ibén Maxheh, kitabu es-salah (685); Ahmedi (2/102 dhe
2/145); Malikuy, kitabu vukut es-salah (21); Darimiu, kitabu es-salah
(1230 dhe 1231).

58 Buhariu, mauakit es-salah (528); Nesaiu, es-salah (474); Ibén Maxheh,
es-salah (694); Ahmedi (5/357).



“Njeriu ka pércjellés (meleké), para tij dhe pas tij.”5° E
mbrojné até me urdhér prej Allahut. Pérderisa Allahu i ka shkruar
té jeté miré, kéta meleké e mbrojné qé mos ta démtojé askush até. E
kur t'i vijé vdekja e tij, me lejen e Allahut, kéta meleké largohen prej
tij; njéri nga pérpara dhe tjetri nga mbrapa.

“Vérteté Allahu nuk e ndryshon gjendjen e njé populli,
derisa ata té ndryshojné c¢’kané né vetet e tyre. Kur Ai
déshiron ta ndéshkojé njé popull, askush nuk mund ta pengojé
Até.”60 Nése vjen caktimi i Allahut dhe Allahu déshiron gé té vdesé
ky njeri, atéheré melekét qé e pércjellin dhe e mbrojné largohen
prej tij, sepse ata nuk mund té largojné prej njeriut urdhérin e
Allahut. Kéta jané melekét pércjellés (mbrojtés).

@

+ Sé nénti: ka meleké gé jané té ngarkuar né kété Gjithési me
puné gé i di vetém Allahu.

Ka meleké té ngarkuar me detérat, meleké té€ ngarkuar me
lumenjt, meleké té ngarkuar me erérat dhe ka té tjeré té ngarkuar
me puné té shumta.

Kjo Gjithési, né té cilén ndodhin gjithé kéto gjéra njéra pas
tjetrés, té gjitha kéto ndodhin me caktimin e Allahut subhanehu ue
teala, ndérsa melekét zbatojné até pér té cilén i ka urdhéruar Ai.

59 Er-Ra’d: 11.
60 Er-Ra’d: 11.



OBLIGUESHMERIA E BESIMIT NE MELEKE DHE NE TE
GJITHA PUNET E TYRE

Ka prej melekéve gé Allahu na i ka treguar me emeér, sikur
Xhibrili, Mikaili, Israfili dhe Maliku rojtari i Zjarrit. Allahu i
Lartésuar ka théné:

235 Gl i) B 6 1336

“Ata do té thérrasin: “O Malik! (Mé miré) Le té na vdesé
Zoti yt!”61 Dhe ka prej tyre qé Allahu nuk na i ka treguar me emér,
mirépo ne i besojmeé té gjithé melekét e Allahut azze ue xhel-le; ata
gé ia dimé emrin dhe ata qé nuk ia dimé. Po ashtu i besojmé punét
gé ata i béjné me urdhér prej Allahut té Lartésuar.

Ka meleké té cilét béjné adhurim né qiej gjithmoné, béjné
ruku dhe sexhde. Né ¢cdo péllémbé té giejve ka njé melek i cili ose
bén ruku, ose bén sexhde. Pra, ka meleké qé vetém Allahu ka
njohuri rreth tyre, andaj ne besojmé né pérgjithési ata qé nuk ua
njohim emrat, dhe i besojmé né ményreé specifike ata gé ua njohim.
Ne i duam ata, sepse jané krijesat mé késhilluese dhe dashamire
pér njerézit, sepse i urdhérojné pér miré dhe kérkojné falje pér ta.
Allahu i Lartésuar thoté:

61 Ez-Zukhruf: 77.

“Ata (meleké), qé e mbajné Arshin dhe ata qé jané rreth
tij, e madhérojné Zotin e tyre me falenderim dhe i besojné Atij.
Ata kérkojné falje pér besimtarét.”62

62 Gafir: 7.



DALLIMET MES PUNEVE TE MELEKEVE DHE PUNEVE TE
SHEJTANEVE

Dallimi i paré: melekét e madhérojné Zotin e tyre me
falenderim, kérkojné falje pér ata qé jané né Toké, dhe jané krijesat
mé késhilluese dhe dashamire pér njerézit. Kurse shejtani éshté
krijesa mé mashtruese pér njeriun, sepse shejtani éshté zotuar pér
humbjen e njeriut, pér devijimin dhe shkatérrimin e tyre sa té keté
mundési. Allahu azze ue xhel-le ka théné:

“Vérteté ne i kemi béré shejtanét miq té atyre qé nuk
besojné.”63

Dallimi i dyté: melekét i urdhérojné njerézit pér mireé,
kurse shejtanét i nxisin dhe urdhérojné pér keq. Allahu i Lartésuar
ka théné:

“Atij qé shmanget nga  pérkujtimi 1 té
Gjithéméshirshmit (Kurani), Ne do t'ia caktojmé njé shejtan, qé
do t'i béhet shok i pandashém.”6¢ Vetém pérkujtimi i Allahut
(dhikri) e mbron njeriun nga shejtani.

Dallimi i treté: pérkujtimi i Allahut (dhikri) i débon dhe
largon shejtanét nga njeriu, kurse melekét prezantojné tek ai. Pér
kété, shejtani éshté quajtur cytés i cili fshihet pasi cyt. Nése njeriu e

63 E] Earaf: 27.
64 Ez-Zukhruf: 36.



1é pérkujtimin e Allahut, i vjen shejtani, e nése e pérkujton Allahun,
melekét e rrethojné, sikurse thuhet né hadith: “Cdo grup njerézish
qé tubohen né njé prej shtépiave té Allahut, pér té lexuar
Librin e Allahut dhe qé ta mésojné até mes tyre, vetém se zbret
getésia mbi ta, méshira i mbulon, melekét i rrethojné, dhe
Allahu i pérmend me lévdata tek melekét afér Tij."”65

65 Muslimi, edh-dhikru ued-dua uet-teubeh wuel istighfar (2699);
Tirmidhiu, el kiraet (2945); Ebu Daudi, es-salah (1455); Ibén Maxheh, el
mukaddimeh (225); Ahmedi (2/252).



VENDET KU PREZANTOJNE MELEKET

Ka meleké té cilét udhétojné népér Toké, né kérkim té
tubimeve ku pérkujtohet Allahu. Nése shikojné njé tubim ku
pérkujtohet Allahut, thoné: “Ejani tek ajo qé po kérkonit!”

Pérkujtimi i Allahut té Lartésuar éshté shumé llojésh, ku prej
tyre éshté:

1- Leximi i Kuranit. Ai qé lexon Kuranin, e pérkujton Allahun e
Lartésuar.

2- Ai qé falet e pérkujton Allahun.

3- Ai gé thoté subhanAllah (i Lartésuar qofté Allahu), qé thoté
estagfirUllah (kérkoj falje nga Allahu), qé thoté Allahu ekber
(Allahu éshté mé i madhi) dhe thoté La ilahe il-1Allah (nuk ka té
adhuruar me té drejté pérveg Allahut), ky e pérkujton Allahun dhe
melekét tubohen tek ai, kurse shejtanét largohen.

4- Ata té cilét studiojné né librat e Fesé, gé ulen népér tubime
dhe mésojné fené, ata e pérkujtojné Allahun dhe melekét tubohen
tek ata.



VENDET KU PREZANTOJNE SHEJTANET

1- Ata té cilét angazhohen me défrim muzike dhe veglash
muzikore, ata i pérfshijné dhe grumbullohen shejtanét, kurse
melekét largohen prej tyre.

2- Ai qé mban fotografi né shtépiné e tij, nuk i hyjné melekét,
sikurse thuhet né hadith: “Vérteté melekét nuk hyjné né njé
shtépi ku ka qen apo fotografi.”¢6 Melekét e té Gjithéméshirshmit
nuk hyjné né shtépité ku ka fotografi, qofshin ato té varura né
mure, apo té ruajtura né korniza dhe albume kujtimesh, apo qé
pérdoren pér zbukurimin e mureve dhe shtépive.

Kéto fotografi jané fotografi frymorésh, ato i largojné melekét
dhe nuk hyjné né kété shtépi ku ka té tilla fotografi. Mirépo,
fotografité e lejuara jané até qé mbahen pér domosdoshméri, sikur
letérnjoftimi, pasaporta dhe karta e identitetit; kéto jané lejuar pér
domosdoshméri. Kéto nuk merren pér t'u madhéruar dhe béjné
pérjashtim. Po ashtu (pérjashtim béjné) edhe fotografité té cilat
shkelen dhe ulesh mbi to. Fjala éshté pér fotografité té cilat varen
pér pérkujtim, qé ruhen pér t'u krekosur me to; kéto jané ato qé
ndalohen, jané ato té panevojshmet, kéto i afrojné shejtanét népér
shtépia dhe ndalojné nga hyrja e melekéve.

66 Nesaiu, et-taharah (261); Ebu Daudi, et-taharah (227); Ibén Maxheh, el-
libas (3650); Ahmedi (1/107); Darimiu, el ist'idhan (2663).



NDIKIMI | BESIMIT NE MELEKE TEK JETA E NJERIUT

Besimi né meleké, ka ndikim madhéshtor né jetén e njeriut.
Nése njeriu e ndjen kété gjé, atéheré ai do té ruhet. Nése njoftohet
se ka meleké té ngarkuar pér té, té cilét ndérrohen natén dhe ditén
pér té, atéheré ai do té ruhet se mos t'i shkruajné ndonjé gjé té
papérshtatshme pér té. Po té dinte se ka zbulues gé e ndjekin, a nuk
do té ruhej nga frika se mos t'i kapin ndonjé fjalé apo vepér qé
mund té démtohet nga pasojat e saj?!

Si mos té ruhet nga melekét té cilét nuk i sheh?! Njerézit i
shikon dhe ruhesh nga ai qé té mbikqyr, ndérsa melekét té shikojné
dhe ti nuk i sheh. Prej njerézve mund té ruhesh, mund té hysh né
shtépi, ose mund té ndrydhesh né njé vend qé nuk e diné se ku je,
mirépo melekét hyjné bashké me ty né cdo vend. Allahu azze ue
xhel-le u ka dhéné mundésiné té shkojné né ¢do vend gé i ka
urdhéruar, pér kété Allahu ka térhequr vémendjen dhe ka théné:

Ofaki G oalag (11) G L (10) casd Kle i

“Vérteté mbi ju ka rojtaré (meleké gé ju vézhgojné),
shénues té nderuar, qé diné gjithcka qé béni.”¢7 Kété e ka théné
Allahu azze ue xhel-le gé té tregohesh i vémendshém.

Ky éshté fryti i besimit né meleké, se njeriu e ruan veten
nga fjalét dhe veprat e kéqija qé i shkruhen dhe pér té cilat jep
llogari rreth tyre Ditén e Gjykimit.

67 E] Infitar: 10-12.



ASGJE NUK | FSHIHET ALLAHUT TE LARTESUAR
Allahu azze ue xhel-le ka théné:
b gl & LB 880

“Pér ¢do njeri ka mbikéqyrés.”68 Allahu i Lartésuar ka
théné:

sl J5 G o S8 025

“Ne jemi mé prané tij se damari i qafés sé vet.”69 A e dini
se cfaré éshté damari? Damari i njeriut éshté ai qé kalon népér
gafé, né té cilin kalon gjaku. Njé éshté djathtas dhe njé majtas. Ata
gjenden né qafé dhe né ta kalon gjaku qé furnizon trupin.

Allahu thoté:
a5 o) 55 22
“Ne jemi mé prané tij se damari i qafés sé vet.”70

Sikurse ka théné Allahu i Lartésuar:

Fke £0B ISy 3AgL bl allally 221 J3Y 5

68 Et-Tarik: 4.
69 Kaf: 16.
70 Kaf: 16.



“Ai éshté i Pari dhe i Fundit, i Larti (dhe i Dukshmi me
argumentet Tuaja) dhe i Padukshmi (me sy). Ai éshté i Dijshém
pér ¢do gjé.”71

Pejgamberi sal-lAllahu alejhi ue sel-lem, ka théné né
komentimin e késaj: “Ti je i pari, asgjé nuk éshté pérpara Teje.
Ti je i Fundit, asgjé nuk éshté pas Teje. Ti je i Larti (dhe i
Dukshmi me argumentet Tuaja), asgjé nuk éshté mbi Ty. Ti je i
Padukshmi (me sy), asgjé nuk t'i fsheh gjérat.”72

Pra, asgjé nuk i fshihet Allahut azze ue xhel-le né toké apo
né det, brénda shtépisé, né shkretétiré, né treg, né xhami, né skené,
né vendet e defrimit, né ¢do vend, né vendet e adhurimit apo té
gjynahut. Asgjé nuk i fshihet Allahut dhe asgjé nuk mund t’i
mbulohet. Pér kété, kur Xhibrili alejhis-selam e ka pyetur
Pejgamberin sal-1Allahu alejhi ue sel-lem pér lhsanin, ai éshté
pérgjigjur: “Ihsani éshté ta adhurosh Allahun sikur je duke e
paré, edhe pse ti nuk e sheh, vérteté Ai té shikon ty.”73

Nése njeriu e ndjen se melekét jané bashké me té dhe po
ashtu e ndjen se Allahu thoté:

e JUBD 25 cadl o olHEd Al 3 (16) aydh s 5 o) 31 25

e Ly 40 U3 e Rili 6 (17)

71 E] Hadid: 3.

72 Muslimi, edh-dhikru ued-dua uet-teubeh uel istighfar (2713),
Tirmidhiu, ed-da’auat (3481), Ebu Daudi, el edeb (5051), Ibén Maxheh,
ed-dua (3831), Ahmedi (2/536).

73 Buhariu, tefsirul Kuran (4499); Muslimi, el iman (10), Nesaiu, el iman
ue sheraiuhu (4991); Ibén Maxheh, el mukaddimeh (64); Ahmedi (2/426).



“Ne jemi mé prané tij se damari i qafés sé vet. Dy
meleké i rriné atij, njéri nga e djathta dhe njéri nga e majta,
dhe pér cdo fjalé gé ai thoté, ka prané vetes njé mbikéqyrés té
gatshém (pér ta shénuar até).”74

—w

“Vallé, a mos kujtojné ata se Ne nuk i dégjojmé fjalét e
tyre tinzare dhe bisedat e tyre té fshehta? Pa dyshim, Ne
dégjojmé, ndérsa té dérguarit Tané (melekét) qé jané prané
tyre, shénojné.”’s Allahu dégjon fjalét tinzare dhe bisedat e
fshehta, ndérsa melekét shkruajné dhe shénojné. E gjithé kjo bén
pjesé tek ndikimi qé ka besimi né meleké.

74 Kaf: 16-18.
75 Ez-Zukhruf: 80.



PERKUJTOJI MELEKET ME QELLIM QE Tl DUASH ATA

Pérkujtimi i melekéve nuk béhet vetém pér aspektin e té
njohurit me njé gjé, sikur leximi i njé historie apo té ngjashme.
Mirépo, melekét i pérkujtojmé me géllim gé té pérgatitemi dhe té
ruhemi se mos na shénojné digka pér té cilén Allahu i Lartésuar na
merr né llogari, madje i pérkujtojmé me qéllim gé t'i duam ata,
sepse Allahu i Lartésuar i don ata, dhe ne i duam sepse jané krijesat
mé té mira tek Allahu.

57 gl
“Té mirét (té nderuarit tek Allahu) dhe té devotshmit.”76

Me réndési éshté ge ne té njohim vlerén dhe pozitén e
melekéve, e t'i duam ata sepse Allahu i don. Sa i pérket atij qé i
armigéson dhe i urren melekét, atéheré Allahu éshté armik i tij, e
até gé Allahu e armigéson, ai éshté i humbur dhe ska té miré pér té.

Allahu i Lartésuar ka théné:

g . - -

“Kush éshté armik i Allahut, i melekéve té Tij, i té
dérguarve té Tij, i Xhibrilit dhe Mikailit, ta dijé se Allahu éshté
armik i jobesimtaréve.”’? Kush i armiqson melekét, atéheré
Allahu éshté armik i tij.

76 Abese: 16.
77 E1 Bekare: 98.



E lus Allahun azze ue xhel-le té na japé ne dhe ju besim té
singerté, dituri té dobishme dhe vepra té devotshme.

Salavatet dhe selamet qofshin mbi Pejgamberin toné
Muhamed, familjen dhe shokét e tij.

